
				এই পাতাটির মুদ্রণ সংশোধন করা প্রয়োজন। 
ネ8 চুড়াল উপাখ্যান ।
কুম্ভ । পিতা ও আমি পিতামহ ব্ৰহ্ম হইতে ব্রহ্মবিদ্যা তত্ত্বজ্ঞান প্রাপ্ত হইয়া নিত্য ব্রহ্মানন্দ সুখে অবস্থিত আছি। আমার মাতা সরস্বতী, মাতৃভগ্নী গায়ত্রী । চারি বেদের সহিত আমার লীলা প্রকাশ । এই প্রকারে যথা কামে এই জগতে আমি সৰ্ব্বত্র বিহার করি । অদ্য তোমার আশ্রম দর্শনে কৌতুহলান্বিত হইয় এস্থানে তোমার নিকট আগমন করিয়াছি।
রাজা কহিলেন, হে দেব ! সাধুসঙ্গ দ্বারা আমার মন যেমত শীতল হয়, রাজ্যলাভাদি অন্য কিছুতেই তেমত তৃপ্তি আমার হয় না । অদ্য তোমার সঙ্গ প্রাপ্ত হইয়া আমি ধন্য হইলাম। হে দেবপুত্র! সম্প্রতি আর এক সন্দেহ আমার অন্তঃকরণে উপস্থিত হইল, কালত্রয়দর্শী সিদ্ধ তত্ত্বজ্ঞানী জীবন্মুক্ত সেই নারদ মুনি কি হেতু কি প্রকারে কামের বশতাপন্ন হইয়৷ বিকার প্রাপ্ত হইলেন, বিস্তারিত কহিয়া আমার সংশয় দূর করহ ।
চুড়াল কহেন। এক নিত্য সত্যস্বরূপ নিৰ্ম্মল ব্রহ্মরূপ এক নিমেষমাত্র বিস্মরণ হইলে বাহা দৃশ্য বস্তুতে মনকে আকর্ষণ করে। অন্তঃকরণরূপ অন্তঃপুর হইতে মন ক্ষণমাত্র বাহিরে গমন করিলে ইন্দ্রিয়গণও অত্যন্ত বশীভূত ভূত্যের ন্যায় তাহার পশ্চাতে সঙ্গে গমন করে। এইরূপে বাহ্যবিষয়াকৃষ্ট মনেতে কাম ক্রোধ লোভাদি নানা বিকারের উৎপত্তি হয়। নিরন্তর ব্রহ্মানুসন্ধান করা কর্তব্য ।

